
  ملین کی دستیابی کا اعلان  45.9$کا ریاست گیر امدادی رہائشی منصوبوں کے لیے  HOCHULگورنر 
  

کا نافذ کردہ بجٹ نیو یارک کے بے گھر افراد کی مدد کرنے کے لیے ایمپائر سٹیٹ امدادی رہائش  26مالی سال  
  کاوش کے لیے فنڈنگ کو بڑھاتا ہے

  
فنڈنگ خدمات برائے سابق فوجی، سنگین ذہنی بیماری یا نشہ آور مواد کے استعمال کے عارضے میں مبتلا افراد، 

  گھریلو تشدد سے متاثرہ افراد، اور معذور بزرگ افراد کو امداد دیتی ہے
  
  

 Empire State Supportiveایمپائر سٹیٹ امدادی رہائش کاوش ))کیتھی ہوکل( نے آج  Kathy Hochulگورنر 
Housing Initiative, ESSHI)  ایک ایسا پروگرام جو نیو یارک کے بے گھری کا سامنا کرنے والے باشندوں کو ،

ملین کی دستیابی   45.9$مستحکم گھر دینے میں مدد کرنے کے لیے امدادی خدمات کو فنڈ فراہم کرتا ہے، کے ذریعے 
میں  2016)ہوکل( نے سنہ  Hochulکے نافذ کردہ بجٹ کے جزو کے طور پر، گورنر  26کا اعلان کیا۔ مالی سال 

اس کے قیام کے بعد سے پروگرام کے لیے فنڈنگ میں پہلا اضافہ کیا ہے، جو ان یونٹس کے لیے نمایاں طور پر زیادہ  
شرحیں فراہم کرتے ہیں جو بے گھر ہونے کا سامنا کرنے والے بالغوں، گھریلو اور صنفی بنیاد پر تشدد کے متاثرین، 

  ور پر بے گھر خاندانوں اور ذہنی عارضے میں مبتلا افراد کی خدمت کرتے ہیں۔سابق فوجیوں اور دائمی ط
  

"امدادی خدمات ہماری یہ یقینی بنانے کی کوششوں کا ایک اہم جزو ہیں کہ نیو یارک کے تمام باشندوں کو ایک محفوظ،  
"ایمپائر سٹیٹ امدادی رہائش کاوش   )ہوکل( نے کہا۔ Hochulگورنر مستحکم جگہ میسر ہو جسے وہ اپنا گھر کہیں"، 

کے ذریعے دستیاب فنڈنگ کو بڑھا کر، ہم بے گھر ہونے کا سامنا کرنے والے افراد کا وہ امداد حاصل کرنے میں ہاتھ  
  بٹا سکتے ہیں جس کی انہیں اپنی کمیونٹی میں مستحکم طور پر رہنے کے لیے ضرورت ہے"۔

  
تک یا اہلیت کے حامل فرد کے لیے  34,000$منصوبے اب نیو یارک سٹی میٹروپولیٹن علاقے میں فی یونٹ سالانہ 

(، ویسٹ چیسٹر  Nassau(، نساؤ )Suffolkدرخواست دے سکتے ہیں، جس میں پانچوں سٹی بوروز، سافک )
(Westchester( راک لینڈ ،)Rockland( اور پٹنم )Putnam کاؤنٹیز شامل ہیں )—  جو کہ گزشتہ شرح پر

تک یا اہلیت کے   31,000$کا اضافہ ہے۔ ریاست کے دیگر علاقوں میں رہائشی عمارات فی یونٹ سالانہ  $9,000
  کا اضافہ ہے۔ 6,000$حامل فرد کے اہل ہیں، جو کہ گزشتہ شرح پر 

  
سستے گھر بنانے اور محفوظ   100,000)ہوکل( نے ریاست بھر میں  Hochulعہدہ سنبھالنے کے بعد سے، گورنر 

بلین کے پانچ سالہ منصوبے کے جزو کے طور پر ریاست بھر میں امدادی رہائش کو  25$کرنے کے لیے اپنے 
  10,000بڑھانے کے لیے تاریخی سرمایہ کاری کی ہے، جس میں کمزور آبادی کے لیے امدادی خدمات کے ساتھ 

رہائش گاہوں  سے زیادہ محفوظ اور مستقل 9,600گھر بھی شامل ہیں۔ آج تک، ایمپائر سٹیٹ امدادی رہائش کاوش نے 
  کے لیے امدادی خدمات اور انہیں چلانے اخراجات کی مالی معاونت فراہم کی ہے۔

  
یہ کاوش بے گھر سابق فوجیوں اور ان کے اہلِ خانہ؛ گھریلو تشدد اور صنفی بنیاد پر تشدد سے متاثرہ افراد؛ عمر  

رسیدہ یا ضعیف العمر افراد؛ قید، بے گھری، یا فوسٹر کیئر والے ماضی کے حامل نوجوان بالغ افراد؛ برسہا برس سے  
ائی معذوریوں کے حامل افراد؛ سزائے قید پوری کرنے کے بعد بے گھر افراد اور ان کے اہلِ خانہ؛ فکری یا نشونم

، سنگین ذہنی مرض یا نشہ آور مواد کے استعمال کے  AIDSیا  HIVواپس کمیونٹی میں شامل ہونے والے افراد؛ اور 
عوارض میں مبتلا افراد کو خدمات فراہم کرنے والے معاون خدمت فراہم کنندگان کے لیے روزمرہ اخراجات کے لے 

( اس فنڈنگ سے State Office of Mental Healthفنڈنگ فراہم کرتی ہے۔ ریاستی دفتر برائے ذہنی صحت )
خریداری کرنے والی اولین ایجنسی کا کردار ادا کرتا ہے، جس کو نیو یارک کے غیر محفوظ باشندوں کو خدمات فراہم 

  کرنے والا آٹھ ریاستی ایجنسیوں پر مشتمل بین ایجنسی ورک گروپ تقسیم کرتا ہے۔
  

فنڈنگ کا استعمال کرائے میں معاونت اور خدمات کے لیے اہل ہدف آبادیوں کے لیے کیا جا سکتا ہے تاکہ ان کی 
رہائش کے استحکام کو یقینی بنایا جا سکے۔ جن معاملات میں استعمال کی اجازت ہے ان میں شامل ہیں کرائے اور 

فراد کی نشاندہی اور انہیں جگہ فراہم کرنے والی  سکونت کے دیگر اخراجات میں رعایتیں؛ رہائش کے ضرورت مند ا
خدمات یا عملہ؛ بنیادی اور رویہ جاتی صحت کی خدمات؛ روزگار سے متعلق اور پیشہ ورانہ تربیت؛ تعلیمی امداد، 

امورِ پرورش کی مہارتوں کی تعمیر و معاونت؛ نگہداشت اطفال کی معاونت کی صلاح کاری و بحرانی صورتحال میں 
کردار؛ خدماتِ اطفال، بشمول تعلیمی وکالت، معاونت و صلاح کاری؛ اور ایسی خدمات سے منسلکہ اخراجات مداخلتی 

  جو افراد و خاندانوں کو مستحکم طور پر چھت فراہم کرنے میں مددگار ہوں۔
  

روزگار، سکول کی حاضری، اور ذہنی و جسمانی فلاح  مستقل امدادی رہائش گاہ تحقیق سے یہ بات معلوم ہوئی ہے کہ 
و بہبود پر مثبت اثرات مرتب کرنے کے علاوہ، پناہ گاہوں، ہسپتال کے بستروں، ایمرجنسی رومز، قید خانوں، اور  

جیلوں کی طلب میں کمی بھی لاتی ہے۔ امدادی رہائشی منصوبے، نئی تعمیر یا موجودہ عمارتوں کی دوبارہ آباد کاری 
  ذریعے بھی مثبت اثرات مرتب کر سکتے ہیں۔کے 

  
"دوستانہ اور  )این سولیوان( نے کہا، Ann Sullivanریاست نیو یارک کے دفتر برائے ذہنی صحت کی کمشنر ڈاکٹر 

باوقار رہائش کے ساتھ امدادی خدمات کو جوڑ کر، ہم ذہنی بیماری اور منشیات کے استعمال کے ساتھ جینے والے 
لوگوں، اور بہت سے دوسروں کی مدد کر سکتے ہیں جو انہیں مدد فراہم کرتے ہیں، جس سے وہ اپنی کمیونٹی میں 

ہوں گے۔ ایمپائر سٹیٹ امدادی رہائش کاوش کے لیے گورنر  زندہ رہنے اور ترقی کی منازل طے کرنے کے قابل
Hochul   ہوکل( کی وکالت نے نیو یارک کے ہزاروں باشندوں کو ان خدمات سے جوڑ دیا ہے جن کی انہیں کامیاب(

  صحت یابی کے لیے ضرورت ہے"۔
  

 Office of Temporary and Disabilityریاست نیو یارک کے دفتر برائے عارضی اور معذوری میں امداد )
Assistance کی کمشنر )Barbara C. Guinn ،ایمپائر سٹیٹ امدادی رہائش کاوش   )باربرا سی گوئن( نے کہا"

کے ذریعے دستیاب فنڈنگ رہائشی امدادی خدمات کے ساتھ محفوظ، سستی رہائش فراہم کرنے کے لیے بہت ضروری 
ہے تاکہ ایسے افراد اور خاندان جو بے گھر ہیں، اپنی زندگیوں کو مستحکم کر سکیں اور ترقی کر سکیں۔ اس پروگرام  

گ خدمات فراہم کنندگان کو بہت سی خدمات کی پیشکش جاری رکھنے کے قابل بنائے گی جو  کے لیے بڑھتی ہوئی فنڈن
رہائشیوں کو اپنے اور اپنے خاندانوں کے روشن مستقبل کے حصول کے لیے کام کرنا شروع کرنے کی طاقت دے  

  گی"۔
  

 Division of Homes and Communityریاست نیو یارک کے ڈویژن برائے گھروں اور کمیونٹی کی تجدید )
Renewal کی کمشنر )RuthAnne Visnauskas ،نیو یارک کے تمام باشندے    )رُتھ این وِشناسکاس( نے کہا"

مستحکم، امدادی، اور سستے گھروں کے مستحق ہیں جہاں وہ آزادانہ طور پر جی سکیں۔ امدادی رہائش میں یہ سرمایہ 
کاری اس بات کو یقینی بنائے گی کہ خدمات فراہم کنندگان کے پاس وہ وسائل موجود ہیں جن کی انہیں کمزور کمیونٹیز  

کرنے والے افراد سے لے کر سابقہ قیدیوں تک، اور وہاں سے ذہنی بیماری میں مبتلا افراد  بے گھر ہونے کا سامنا—
کی مدد کرنے کے لیے ضرورت ہے۔ ایمپائر سٹیٹ امدادی رہائش کاوش کی اس اہم توسیع کے لیے گورنر   —تک 

Hochul   ہوکل( کا شکریہ۔ ریاست بھر میں سستے اور امدادی گھروں کو بہتر بناتے ہوئے، ہم اپنے شراکت داروں(
  کے ساتھ کام کرنے کے منتظر ہیں"۔

  
 Office of Addiction Services andریاست نیو یارک کے دفتر برائے ایڈکشن سروسز اینڈ سپورٹ )

Supports کی کمشنر )Chinazo Cunningham   ،یہ پروگرام منشیات کے استعمال  )چائنازو کننگھم( نے کہا"
کی خرابی سے متاثر ہونے والے افراد کو رہنے کے لیے ایک محفوظ جگہ فراہم کرکے، اور ان کی صحت یابی اور  

مجموعی تندرستی میں مدد کرنے والی خدمات سے مربوط ہونے میں مدد فراہم کرتے ہیں۔ اپنی شریکِ کار ایجنسیوں 
کے ساتھ مل کر، ہم ان خدمات کو آگے بڑھانے اور ریاست بھر کی کمیونٹیز تک انتہائی ضروری وسائل پہنچانے میں 

)ہوکل( کے ایک محفوظ اور صحت مند نیو یارک کے نصب العین کو مضبوط کر رہے   Hochulمدد کر کے گورنر 
  ہیں"۔

  
"رہائش صحت  )جیمز میکڈونلڈ( نے کہا، James McDonaldریاست نیو یارک کے کمشنر برائے صحت ڈاکٹر 

کے سب سے اہم سماجی عوامل میں سے ایک ہے، اور رہنے کے لیے محفوظ اور مستحکم جگہ کے بغیر، لوگوں کے  
لیے صحت مند رہنا بہت مشکل ہے۔ اس فنڈنگ سے نیو یارک کے مزید لوگوں کو وہ امداد حاصل کرنے میں مدد ملے 

کے لیے درکار ہے۔ نیو یارک کے تمام شہریوں کی صحت و گی جو انہیں اپنی کمیونٹیز میں محفوظ طریقے سے رہنے  
  )ہوکل( کے غیر متزلزل عزم پر میں ان کا شکریہ ادا کرتا ہوں۔"  Hochulتندرستی کو بہتر بنانے کے لیے گورنر 

  
)ولو بیئر( نے  Willow Baerریاست نیو یارک کے دفتر برائے نشوونما کی معذوریوں کے حامل افراد کی کمشنر 

"امدادی رہائش گاہیں نشوونما کی معذوری کے حامل لوگوں کو اپنی کمیونٹیز میں ہر ممکن حد تک آزادانہ طور پر   کہا،
 Office for People Withرہنے کے قابل بناتی ہیں اور یہ دفتر برائے نشوونما کی معذوریوں کے حامل افراد )

Developmental Disabilities, OPWDD کمیونٹی کی  ( کی جانب سے فراہم کردہ خدمات کا سنگِ بنیاد ہے۔
)ہوکل( اور ایمپائر سٹیٹ  Hochulشمولیت کے لیے یہ زندگی بدل دینے والے مواقع فراہم کرنے کے لیے گورنر 

  امدادی رہائش کاوش کا شکریہ"۔
  

"بے گھری کا سامنا کرنے والے افراد کو محفوظ  )سیمرا جی بروک( نے کہا، Samra G. Broukریاستی سینیٹر 
اور مستحکم محسوس کرنے کے لیے امدادی خدمات کی ضرورت ہوتی ہے۔ ذہنی صحت سے متعلق سینیٹ کمیٹی کی  
چیئر کے طور پر، مجھے معلوم ہے کہ محفوظ رہائش انفرادی نتائج اور کمیونٹی کی حفاظت میں بہتری کا باعث بنتی  

ڈالر کی یہ سرمایہ کاری ظاہر کرتی ہے کہ ریاست نیو یارک رہائش،   45.9$فوظ کمیونٹیز میں ہے۔ ہماری غیر مح
میں ہماری انتہائی کمزور آبادیوں کے لیے امدادی رہائش   –حفاظت، اور ذہنی صحت کے درمیان تعلق کو سمجھتی ہے 

  )ہوکل( کی لگن کو سراہتی ہوں"۔ Hochulکو بڑھانے کے لیے گورنر 
  

"امدادی رہائش کے لیے فنڈ میں اضافہ دماغی بیماری،  )جو این سائمن( نے کہا، Jo Anne Simonرکنِ اسمبلی 
بے گھری، صدمے، یا صحت کے پیچیدہ چیلنجز کا سامنا کرنے والے نیو یارک کے مکینوں کے لیے ایک خطِ حیات  
 ہے۔ امدادی رہائش صرف چھت فراہم نہیں کرتی۔ یہ استحکام، وقار، اور طویل المعیاد فلاح و بہبود کی بنیاد فراہم کرتی

  )ہوکل( کا شکریہ"۔ Hochulہے۔ ہماری کمیونٹیز میں اس اہم سرمایہ کاری کے لیے فنڈنگ بڑھانے پر گورنر 
  

( کے  Supportive Housing Network of New Yorkسپورٹیو ہاؤسنگ نیٹ ورک آف نیو یارک )
میں یہ تاریخی سرمایہ کاری نیو یارک   ESSHI"  )پاسکل لیون( نے کہا، Pascale Leoneایگزیکٹیو ڈائریکٹر 

خصوصاً وفاقی سطح پر   – کے امدادی رہائش کے کرایہ داروں اور خدمات فراہم کنندگان کے لیے ایک گیم چینجر ہے 
)ہوکل( اس بات کو   Hochulتباہ کن کٹوتیوں کے دوران۔ پروگرام کی تاریخ میں شرح میں پہلا اضافہ کر کے، گورنر 

یقینی بنا رہی ہیں کہ خدمات فراہم کنندگان کے پاس وہ وسائل موجود ہیں جن کی انہیں نیو یارک کے کچھ انتہائی 
کمزور لوگوں کو اعلیٰ معیار کی، زندگی کو بدلنے والی خدمات فراہم کرنے کے لیے ضرورت ہے۔ یہ اضافہ امدادی  

ے اخراجات نیز عالمی وباء کے بعد کرایہ داروں کی ضروریات کی بڑھتی رہائش بنانے اور چلانے کے بڑھتے ہوئ 
ہوئی پیچیدگی کی عکاسی کرتا ہے۔ اس سے اس بات کو یقینی بنانے میں مدد ملے گی کہ سابقہ بے گھر افراد اور  

  خاندان آنے والے سالوں تک مستحکم طور پر گھر میں رہ سکتے ہیں"۔
  

###  

